
Útdráttur 
Fuji er hæsta fjall Japan og hefur í aldanna rás verið viðfang trúar, dýrkunar og fjöl-

margra listaforma. Með þessari ritgerð er ætlunin að leita svara við því hvernig Fuji 

öðlaðist stöðu sína í japanskri menningu og hvernig það hefur þróast frá trúartákni yfir í 

að vera þjóðartákn á tuttugustu öld. Í þeim tilgangi verður litið til mótunar og lögunar 

fjallsins með tilliti til jarðfræðilegra upplýsinga, skoðað hvernig náttúrufyrirbrigði geta 

orðið hluti af menningu auk þess sem skoðað verður hvernig Fuji varð hluti af japanskri 

trú. Þar á eftir eru birtingarmyndir Fuji fjalls í listum á Tokugawa tímabilinu (1603–

1867) skoðaðar sem og þau áhrif sem þær höfðu á mótun Fuji sem þjóðartákns Japan á 

Meiji tímabilinu (1868–1912). Í lokin verða síðan skoðaðar ýmsar birtingarmyndir Fuji 

á Taishō (1912–1926) og Shōwa (1926–1989) tímabilunum, meðal annars á frímerkjum, 

peningaseðlum og einnig hvernig tákmynd Fuji var notuð sem áróðurstól í heims-

styrjöldinni síðari, en öðlast endurnýjun lífdaga við lok hennar. 

Inngangur 
 

In the land of Yamato [Japan], 
It is our treasure, our tutelary god. 

It never tires our eyes to look up 
To the lofty peak of Fuji 

Man'yōshū 
 

Fjöll geta gengt mikilvægu hlutverki í landslagi, sögu og menningu þjóða. Heimildir 

þess efnis má til dæmis finna í hinum ýmsu ritum þar sem fjöll koma fyrir sem tákn-

myndir í ólíkum trúarbrögðum, meðal annars í elsta varðveitta annál Japan Kojiki, ritum 

Gamla testamentsins og Landnámu. Hlutverk fjalla er ekki einungis trúarlegs eðlis og 

hafa fjöll verið notuð á fjölbreyttan hátt sem tákn eða kennimörk. 

 Japan er land sem býr yfir miklu fjalllendi og þekja fjöll alls um þrjá fjórðu hluta 

landsins. Hæst þessara fjalla er Fuji sem staðsett er um eitt hundrað kílómetra suðvestur 

af Tókýó, höfuðborg Japan. Fuji hefur í aldaraðir gegnt stóru hlutverki í japanskri trú og 

menningu en margs konar heimildir og minjar hafa fundist sem benda til þess að fjallið 

hafi verið álitið heilagt allt frá tímum frumbyggja, en með heilögu er átt við fjallið sem 

viðfang trúar og dýrkunar. Fuji hefur því verið samofið japanskri trú og menningu frá 

örófi alda, en með tíð og tíma hefur hlutverk þess tekið breytingum. Trúarathafnir í 

tengslum við fjallið hafa dvínað en staða þess sem þjóðartákn í dag er sterk sem aldrei 

fyrr. Í Japan er fjöldi fjalla sem talin eru heilög en Fuji hefur þó eitthvað umfram önnur 

fjöll þar í landi því það hefur löngum verið talið eitt það merkasta í Japan. 

 Í þessari ritgerð er markmiðið að skoða hvernig Fuji öðlaðist stöðu sína í 

japanskri menningu og hvernig það hefur þróast frá trúartákni yfir í að vera þjóðartákn á 

tuttugustu öld. Rannsóknarspurning mín er því: Hvernig og afhverju öðlaðist Fuji þann 

sess sem það ber í japanskri menningu og hverjar eru birtingarmyndir þess? Til að svara 

þessu mun ég skoða ýmsar heimildir þar sem Fuji birtist í trúarbrögðum Japan og einnig 

taka til dæmi þar sem fjallið hefur verið notað sem þjóðartákn. Meðal annars verður 

stuðst við kenningar fræðimannanna Ichiro Hori sem fengist hefur við rannsóknir á 

japanskri þjóðtrú, Edwin Bernbaum doktors í japönskum fræðum og 

trúarbragðasagnfræðingsins H. Byron Earhart. Earhart hefur síðastliðna áratugi stundað 

samanburðarrannsóknir á sviði japanskra trúarbragða og skrifað fjölda bóka og greina 

um efnið en mun ég að mestu notast við bók hans Mount Fuji: Icon of Japan sem kom 

út árið 2011, þar sem hann tekur meðal annars fyrir Fuji fjall, tengsl þess við trúariðkun, 

listsköpun og ímyndarsköpun. 

 Hér á eftir mun ég byrja á að skoða jarðfræðilegar upplýsingar um Fuji, sjá 

hvernig þetta merka fjall myndaðist og fékk lögun sína sem á stóran þátt í þeirri aðdáun 

sem fjallið vekur. Því næst verður fjallað um hvernig náttúrufyrirbrigði líkt og fjall 

getur orðið að stórum þætti í menningu lands og þjóðar og í kjölfarið verður Fuji fjall 

skoðað sérstaklega í því samhengi. Einnig verður litið til hvernig fjallið öðlaðist heilag-

leika og varð hluti af japanskri trú auk þess sem dæmi verða tekin um það hvernig 

fjallið hefur birst í goðsögum og japanskri list. Í seinni hluta ritgerðarinnar ætla ég að 

skoða hvernig Fuji birtist meðal annars í listum á Tokugawa tímabilinu (1603–1867) á 

sautjándu öld sem á þátt í mótun þess sem þjóðartákn landsins á Meiji tímabilinu 

(1868–1912) og allt fram á mitt Shōwa tímabilið (1926–1989) á tuttugustu öld. 

 

1 | Jarðfræðilegar upplýsingar 
 

Passing through Tago Bay and coming to a clearing, 
I see snow falling, 

pure white, 
on Fuji’s lofty peak 

Man'yōshū 
 

Fuji rís 3.776 metra yfir sjávarmáli og er jafnframt hæsta fjall Japan. Fjallið hvílir á 

Yamanashi og Shizuoka héruðum á Honshu eyju sem er stærst og jafnframt fjölmennust 

japanskra eyja („Mount Fuji,“ 2013). Fuji er eldkeila1 og er skilgreint sem virkt eldfjall, 

en fjallið liggur á flekaskilum þar sem Amurian, Okhotsk og Filippseyja flekarnir 

mætast (Clift, Draut og Scholl ritstj., 2008, 393). Ekki er vitað með vissu hversu gamalt 

fjallið er, en talið er að það hafi byrjað að myndast fyrir um rúmum tveimur og hálfri 

milljón ára. Fuji varð þó að mestu til í kjölfar þriggja eldgosa á mismunandi tímabilum 

og er grunnurinn að hluta til úr eldfjallinu Komitake eins og sjá má á mynd eitt. 

Komitake gaus fyrst fyrir um sjö hundruð þúsund árum og var síðan virkt í önnur fimm 

hundruð þúsund ár. Sunnan við Komitake var eldfjall sem nefnt var Ko Fuji (eldra Fuji) 

sem merkt er með hvítu á mynd 1. Næstu árþúsundin var eldvirkni í Ko Fuji mikil og 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 Eldkeila er íslensk þýðing á orðinu stratovolcano sem er notað um keilulaga eldfjöll samsett úr ösku og 
hrauni á víxl. 

reis það upp af Komtiake og skildi eftir 2.700 metra hátt keilulaga fjall („The History of 

Fuji,“ 2013). Fyrir um tíu þúsund árum hófst svo nýtt gos nálægt gíg Ko Fuji og var það 

svæði nefnt Shin Fuji (nýja Fuji), merkt með svörtu á mynd 1 (Miyaji, 2013). Shin Fuji 

huldi á endanum bæði Komitake og Ko Fuji og skildi eftir hið fullkomna keilulaga form 

þess sem nú er nefnt Fuji („Mount Fuji,“ 2013). Ekki er vitað með vissu hvaðan nafnið 

Fuji er upprunnið, en ein tilgátan er sú að það sé komið frá tungumáli Ainu og þýði 

eldur eða eldguð, en Ainu eru frumbyggjar Japan sem vegna aðsóknar dvelja nú mest-

megnis á Hokkaido eyju í norðurhluta landsins („Ainu,“ 2013; „Mount Fuji,“ 2013). 

 

 
Mynd 1 - Þverskurður af samsetningu Fuji. 

 

 Eldvirkni Fuji hefur verið töluverð í gegnum tíðina og sem dæmi má nefna að til 

eru heimildir um níu gos í fjallinu á árunum 781 til 1083. Í dag eru liðin meira en 300 ár 

frá síðasta gosi, en það átti sér stað á Tokugawa tímabilinu (1603–1867) nánar tiltekið 

árið 1707 (Earhart, 2011a). Þrátt fyrir að fjallið hafi ekki látið á sér kræla í þrjár aldir 

flokka jarðfræðingar það ennþá sem virkt eldfjall og hefur verið bent á að miklar jarð-

hræringar gætu orðið til þess að Fuji gjósi á ný („Escape plans,“ 2013). Eldvirkni 

fjallsins hefur átt mikinn þátt í að skapa jarðveg fyrir trú á fjallið og þær athafnir sem 

orðið hafa til í kringum Fuji í japanskri menningu líkt og fjölmargar birtingarmyndir 

þess láta í ljós. Takmarkaður skilningur fólks á náttúrufyrirbærum eins og jarðskjálftum 

og eldgosum verður til þess að náttúruhamfarir endurspeglast oft á tíðum í trúnni, meðal 

annars sem leið fyrir fólk til að takast á við þann mikla kraft og eyðileggingu sem þau 

geta haft í för með sér. Sem dæmi má nefna að eftir stórt eldgos í Fuji á níundu öld 

skipuðu stjórnvöld að þakkarfórnir skyldu færðar til að friða fjallið og forða frekari 

hamförum (Earhart, 2011a). 

2 | Heilagleiki Fuji 
 

What a wretched world 
This would be if this despised, 

Quickly passing world 
Had no place to hide away– 
That is, no mountains in it. 

Saigyo 
 

Fjöll hafa mismunandi merkingu innan ólíkra samfélaga og hafa meðal annars verið 

talin miðpunktur veraldar, tenging milli himins og jarðar eða dvalarstaður guða og fram-

liðinna (Earhart, 2011a; Hori, 1968). Í þessum kafla mun ég skoða þennan heilagleika 

og fjalladýrkun í samhengi við Fuji og einnig skoða átrúnað á fjallið með kenningar 

Edwin Bernbaum og Ichiro Hori til hliðsjónar. Því næst mun ég skoða hvernig trúin 

hefur mótað Fuji og þar verður sérstaklega horft til iðkunar Shugendō, sem átti stóran 

þátt í auknum vinsældum fjallsins. Eins verður litið til þess hvernig hugmyndin um Fuji 

sem miðju alheimsins eða axis mundi fæðist hjá Shugendō leiðtoganum Kakugyō og 

hvað það hafði í för með sér. Í lok kaflans mun ég skoða form Fuji og þau áhrif sem það 

hefur haft á hin ýmsu listform. 

 

2.1 | Heilagleiki og tilbeiðsla 
Heilagleiki fjalla og fjalladýrkun hefur verið viðtekin venja í árþúsundir víða um heim, 

allt frá Afríku, Asíu, Eyjaálfu og yfir til Norður- og Suður-Ameríku (Hori, 1968; Ólafur 

Hansson, 1958). Einnig eru til heimildir um fjalladýrkun á Norðurlöndum og er eld-

fjallið Hekla í Rangárvallasýslu gott dæmi, en þar trúðu menn að finna mætti inngang til 

heljar þar sem sálir fordæmdra höfðust við (Ólafur Hansson, 1958). Helgafell á 

Snæfellsnesi er annað dæmi um fjall sem talið var heilagt eins og sjálft nafnið gefur til 

kynna, en í Landnámabók má finna eftirfarandi texta þar sem heilagleika þess er lýst og 

þeirri trú að menn færu inn í sjálft fjallið þegar þeir létust: 

 
Þórólfr nam land frá Stafá inn til Þórsár ok kallaði þat allt Þórsnes. Hann hafði svá 
mikinn átrúað á fjall þat, er stóð í nesinu, er hann kallaði Helgafell, at þangat skyldi 
engi maðr óþveginn líta, ok þar var svá mikil friðhelgi, at øngu skyldi granda í 
fjallinu, hvárki fé né mǫnnum, nema sjálft gengi á braut (1986, 125). 

Það má líka finna fjölda sagna á Íslandi sem greina frá tengslum landslags og álfatrúar, 

sem margar hverjar fjalla um óútskýrða atburði við vega- og mannvirkjagerðir í grennd 

við staði þar sem talið er að álfabyggðir sé að finna (Valdimar Tr. Hafstein, 2003). 

Heilagleikinn og trúin sem glöggt má sjá í dæmunum hér að ofan eru sambærileg því 

sem sjá má í tengslum við Fuji að því leiti að þarna verður landslagið hluti af trú manna. 

Edwin Bernbaum hefur rannsakað heilagleika fjalla og skrifar um efnið í bók 

sinni Sacred Mountains of the World og í greininni „Sacred Mountains“ þar sem hann 

tegundagreinir heilagleika fjalla ásamt því að skoða algeng þemu í fjalladýrkun. 

Bernbaum segir að „sem hæsti og tignarlegasti hluti landslagsins, búa fjöll yfir 

óvenjulegum mætti til að vekja upp tilfinningu heilagleika“ (2006, 304). Bernbaum 

skiptir heilagleika fjalla í þrjár tegundir. Undir fyrsta flokkinn falla fjöll sem dýrkuð eru 

af ákveðnum samfélögum og eiga sér goðsagnir og trúarbrögð sem tengjast fjallinu. Í 

öðrum flokknum eru það ekki fjöllin sjálf sem eru viðfangsefnið, heldur beinist heilag-

leikinn til dæmis að fólki eða musterum sem þar er að finna. Þriðji og síðasti flokkurinn 

tekur fyrir fjöll þar sem birtingarmynd heilagleikans er tengd þeirri fegurð og aðdáun 

sem fjöllin vekja hjá fólki. Jafnframt hefur Bernbaum greint tíu almenn þemu sem 

tengjast viðfangsefninu. Bernbaum segir að þau þemu sem eru algengust séu; fjöll sem 

hæsti punktur landslags, miðja alheimsins, uppspretta krafta, íverustaðir guða, staður 

tilbeiðslu, paradís, tenging við framliðna, tákn, uppspretta og að lokum innblástur eða 

endurnýjun (Bernbaum, 2006). 

 Japanski fræðimaðurinn Ichiro Hori hefur lagt stund á rannsóknir á japanskri 

þjóðtrú, þar á meðal í tengslum við heilagleika og dýrkun fjalla. Hori hefur fjallað um 

efnið í bók sinni Folk Religion in Japan, en þar greinir hann trúna á fjöll í flokka eftir 

tegund átrúnaðar og skiptir fjalladýrkun í þrennt. Fyrsti flokkurinn tekur til keilulaga 

eldfjalla sem viðfang dýrkunar, annar flokkurinn inniheldur fjöll þar sem vatnaskil er að 

finna og voru dýrkuð vegna uppsprettu árstreymis2. Þriðji og síðasti flokkur Hori nær 

yfir fjöll sem álitin voru tenging milli heims lifandi og framliðinna (1968). Bernbaum 

og Hori setja fram þessa skiptingu til einföldunnar og er hún alls ekki bindandi í þeim 

skilningi að fjall getur auðveldlega tilheyrt fleiri en einum flokki og endurspeglað mörg 

þemu. 

 Þegar kenningar Bernbaum og Hori eru skoðaðar með Fuji til hliðsjónar má sjá 

að Fuji fellur ekki bara undir einn flokk. Fuji hefur í margar aldir verið talið heilagt og 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2 Bókmenntafræðingurinn Royall Tyler ræðir til að mynda mikilvægi vatns í landbúnaði í Japan til forna í 
grein sinni „A Glimpse of Mt. Fuji in Legend and Cult“ (1981, 156). 

dýrkað sem dvalarstaður kami (神), en japanska orðið kami er stundum þýtt sem guð, en 

getur einnig þýtt yfirnáttúrleg vera, guðlegt afl eða andi. Í þessari ritgerð mun ég nota 

orðið kami þar sem það er víðtækara og hentar því betur samhengi textans. Einkenni 

Fuji tengjast birtingarmyndum heilagleika fjallsins, sem dæmi má nefna hæð þess, en 

sem hæsta fjall Japan var það talið vera tenging milli himins og jarðar (Bernbaum, 

2006; Hori, 1968). Önnur einkenni eins og til dæmis hið fullkomna keilulaga form þess 

áttu einnig þátt í þeirri aðdáun og virðingu sem fjallið hlaut. Heilagleikinn er ekki 

einungis bundinn við fjallið, en menn hafa einnig komist í heilagra manna tölu í kjölfar 

tengsla sinna við það, samanber En no Gyōja og Matsudai Shōnin upphafsmenn iðkunar 

Shugendō, sem hefur átt mikinn þátt í að skapa Fuji fastan sess í japönsku þjóðfélagi. 

 

2.2 | Leið guðanna 
Fuji hefur lengi verið viðfang dýrkunar, gjafafórna, pílagrímsferða og iðkunar mein-

lætis, en hér mun ég nota orðið meinlæti sem þýðingu enska orðsins asceticism sem nær 

yfir ástundun þess að neita sér um líkamlegar eða andlegar nautnir til þess að öðlast 

trúarlega opinberun. Fundist hafa fornminjar sem gefa til kynna að allt frá forsögulegum 

tíma hafi verið byggð við rætur Fuji fjalls, en ekki er þó vitað með vissu hvenær 

átrúnaður á fjallið hófst. Sagnfræðilegar heimildir benda til þess að trúin á Fuji eigi 

meðal annars rætur að rekja til eldvirkni þess, það er að segja ótta fólks við afleiðingar 

eldgoss og vanþekkingar þeirra á fyrirbærinu (Earhart, 2011a). Earhart telur líklegt að 

eldsumbrot, jarðhræringar og krafturinn sem þeim fylgdu hafi því orðið hluti af 

andatrúnni:  

 
Sumir telja að hinir „óhefluðu“ og „óstýrlátu“ kami (yfirnáttúrlegar verur) sem 
koma fyrir í goðsögum Kojki (aldarfarsbók frá áttundu öld) og Nihon Shoki (annál 
Japan frá áttundu öld) tákni ofsafengin eða tortímandi öfl náttúrunnar eins og 
eldfjöll3 (Aramaki, 1983, 194 í Earhart, 2011a). 

 

Það sést því hvernig náttúran og öflin sem í henni finnast öðlast einhverskonar hold-

gervingu í formi yfirnáttúrlegra vera líkt og hinna óstýrlátu kami sem Earhart talar um. 

Þessi forna andatrú og fjölbreyttir þættir hennar þróuðust yfir í trú sem síðar var kölluð 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3 Íslensk þýðing er mín eigin (upprunalegur texti: Some think that the “rough” or “wild” kami (deities) in 
the mythological accounts of the Kojiki (Record of Ancient Matters, eight century) and the Nihon Shoki 
(Chronicle of Japan, eighth century) may represent violent or destructive forces of nature such as 
volcanoes.) 

Shinto, sem táknar leið guðanna („Shinto,“ 2013). Hugmyndin um andanna í fjöllunum 

sem hafði verið viðtekin meðal fólks tók svo breytingum á sjöttu öld þegar hugmynda-

fræði búddatrúar og taóisma barst til Japan og blandaðist við Shinto. Fjöllin urðu í 

kjölfarið ekki bara íverustaður kami, heldur voru þau orðin vettvangur trúariðkunar 

(Earhart, 2011a). Þessar breytingar ólu til að mynda af sér Shugendō, sem er trúarhefð 

þar sem hugmyndir Shinto trúar blandast meðal annars saman við trúarkenningar búdda-

trúar og taóisma („Shugen-dō,“ 2013). 

 Upphafsmaður Shugendō og þess að iðka meinlæti í fjöllum er sagður vera goð-

sagnapersónan En no Gyōja. Goðsagan segir að hann hafi verið með fyrstu mönnum til 

að komast á tind Fuji, en það á hann að hafa gert á sjöttu öld með því fljúga frá Izu 

héraði upp á tindinn. Fleiri komu að útbreiðslu og skipulagningu Shugendō og ber þar 

helst að nefna Matsudai Shōnin sem hafði umsjón með trúariðkun við rætur Fuji undir 

lok Heian tímabilsins (794–1185). Hann er jafnframt fyrsti maðurinn sem sagnfræði-

legar heimildir finnast um að hafa klifið Fuji. Matsudai er sagður upphafsmaður iðkunar 

meinlæta við Fuji fjall og greiddi leið þeirra sem vildu stunda þar sjálfspínslir og 

afneitun munaðar í trúarlegum tilgangi (Earhart, 1989). 

 Á Bunpō tímabilinu (1317–1319) stofnaði Shugendō prestur að nafni Raison4 

trúarreglu undir nafninu Fujigyō sem var Shugendō regla sem beindist að trúariðkun í 

tengslum við Fuji fjall. Fyrirmynd Raison var það trúarstarf við Fuji sem forveri hans, 

Matsudai, hafði unnið. Raison hvatti hinn almenna borgara til að klífa fjallið og iðka 

trúna, öðlaðist Raison í kjölfarið marga fylgismenn. Það sem var öðruvísi við trúarstarf 

Raison var það að almúganum var nú leyft að fara á fjallið, á meðan að undir stjórn 

Matsudai var það aðeins hástéttin, keisarinn og hirðin sem fékk að taka óbeinan þátt í 

trúarstarfinu í gegnum yamabushi, sem er annað nafn yfir presta innan Shugendō 

(Earhart, 1989; Masataka, 2006). 

 Á sextándu öld kom inn nýtt afl í skipulagningu Fuji trúar undir forystu 

Kakugyō Tōbutsu Kū (1541–1646). Kakugyō kom frá borginni Nagasaki ólíkt þeim 

Matsudai og Raison sem báðir komu frá svæðum í nálægð við fjallið. Þrátt fyrir að hafa 

verið aðkomumaður þá öðlaðist Kakugyō sinn sess innan Shugendō í ljósi opinberunnar 

sem hann á að hafa fengið frá En no Gyōja rúmum átta hundruð árum eftir dauða hins 

síðarnefnda. Í opinberuninni biður En no Gyōja hann um að uppfylla heit sitt um að 

koma á friði í landinu með því að fara að Fuji og iðka trúna í helli sem þar væri að 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
4 Ekki er vitað með vissu ár fæðingar og dauða Raison og ég gat ekki fundið heimildir sem gátu til um 
fullt nafn. 

finna. Kakugyō á að hafa farið að fyrirmælum En no Gyōja og á meðan hann dvaldi í 

hellinum öðlaðist hann vitranir ein hvurra var á þá leið að Fuji væri stólpi alheimsins5 

þar sem uppsprettu alls lífs væri að finna (Earhart, 1989). 

 Rúmum hundrað árum síðar á Tokugawa tímabilinu (1603–1867), nánar tiltekið 

árið 1671 fæddist Jikigyō Miroku sem við sautján ára aldur gerðist fylgismaður Fuji 

trúar. Árið 1732 brann hús Jikigyō til kaldra kola og í kjölfarið ákvað hann að ferðast 

um landið og boða trúna. Á ferðum sínum varð Jikigyō vitni að mikilli hungursneyð og 

taldi að í gegnum trúna gæti hann fært líkama sinn sem fórn og fætt þannig fólkið. Einu 

ári eftir uppljómun sína hélt Jikigyō upp í Fuji fjall, eða árið 1733, þar sem hann fastaði 

ásamt nokkrum fylgismönnum sínum sem jafnframt tóku að sér að skrásetja kenni-

setningar hans. Jikigyō lést síðan þrjátíu og einum degi síðar og fylgismönnum trúar-

innar óx fiskur um hrygg í kjölfar fórnardauða hans (Earhart, 1989). 

 Earhart fjallar ítarlega um Shugendō í grein sinni „Mount Fuji and Shugendo“ 

og kemur inn á að með þessari skilgreiningu á Fuji sem stólpa alheimsins í meðförum 

Kakugyō skyggi svolítið á fyrri hugmyndir um fjallið sem stað til iðkunar meinlæta: 

 
… [H]ugmynd Shugendō um Fuji sem vettvang iðkunar meinlæta, eins mikilvæg 
og hún er, fellur í skuggan á hinni nýju tilurð Fuji sem uppsprettu alheims sem 
tengir persónulega allar fjórar þjóðfélagsstéttirnar í samfélagslegu samlyndi6 (1989, 
221). 

 

Í kjölfar innreiðar búddatrúar sem og annara kennisetninga urðu fjöll áberandi viðföng 

Shugendō, án þess þó að tapa tengingu sinni við Shinto. Fuji var sérstakt í því samhengi 

vegna þess að með aðkomu trúarleiðtoga eins og Matsudai og Raison var lögð áhersla á 

trúariðkun við rætur fjallsins sem og á toppi þess, en með því að verða hluti af trúar-

iðkuninni öðlaðist fjallið sterkan sess í trúnni þar sem það varð hluti af henni (Earhart, 

1989). Shugendō virðist því eiga stóran þátt í að skapa Fuji þá sérstöðu sem það öðlaðist 

í japönsku samfélagi fyrst í gegnum trúariðkun og síðar sem tákn þjóðarinnar. 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5 Ichiro Hori segir til dæmis að „[m]ountains are frequently regarded not only as the divine mother but 
also as the symbol of the cosmic mountain, which is the axis mundi according to cosmologies in various 
parts of the world“ (Hori, 1968, 175). 
6 Íslensk þýðing er mín eigin (upprunalegur texti: … the Shugendō notion of Fuji as a site of ascetic 
practices, important as it is, becomes overshadowed by the new conception of Fuji as a cosmic mountain 
linking all four social classes in personal fullfillment and social harmony.) 

2.3 | Hið fullkomna form 

Eldfjöll hafa löngum verið sveipuð dulúð og verið algengt viðfang dýrkunar eins og sjá 

í sögu Fuji og Heklu. Keilulaga eldfjöll falla undir þrískiptingu japanska fræðimannsins 

Ichiro Hori um dýrkun fjalla. Fuji er þó ekki eina keilulaga eldfjall Japan og sem dæmi 

um önnur fjöll má nefna Kaimon á syðsta hluta Kyushu, Chōkai á norðausturhluta 

Honshu eyju og Taisen á vesturhluta eyjunnar (Hori, 1968). Fuji er þó talið standa upp 

úr og hið fullkomna keilulaga form þess minnir einna helst á blævæng sem snúið hefur 

verið á hvolf (Bernbaum, 1998). Fuji rís upp af sléttu og engin önnur fjöll er að finna í 

grenndinni sem skyggt gætu á form þess. Árstíðirnar hafa einnig mikil áhrif á ásýnd 

Fuji með tilheyrandi fjölbreytileika í litadýrð (Earhart, 2011a). 

 Í kjölfar Gempei stríðsins7 (1180–1185) við lok Heian tímabilsins urðu þær 

breytingar í japönsku samfélagi að miðstöð stjórnsýslu fluttist frá höfuðborginni Kýótó 

til Kamakura. Þessir flutningar höfðu í för með sér aukna umferð milli þessara tveggja 

borga og vegurinn sem tengdi þær lá framhjá suðurhlíð Fuji. Sú sýn sem blasti við fólki 

sem ferðaðist um veginn varð mörgum innblástur sem meðal annars ól af sér myndir, 

texta og ljóð um form þess (Earhart, 2011a). Um tvö hundruð árum síðar, eða á 

fjórtándu öld, var Fuji fjall orðið algengt minni í hinum ýmsu listformum svo sem 

bókmenntum, handverki og málaralist. 

 Sumir halda því fram að fegurð formsins sé svo mikil að það sé listinni og trúnni 

ofaukið, Royall Tyler kemst til dæmis svo að orði: 

 
Fuji býr yfir sjaldgæfri reisn og fullkomnun forms. Í mikilfengleika sínum er það 
sannarlega aðeins of mikið fyrir ljóðlist. … Það kemur í ljós að á endanum var Fuji 
ekki einungis of mikið fyrir ljóðlist, heldur einnig rótgróna trú. Á Togugawa 
tímabilinu [1603–1867] slapp Fuji undan stjórn yamabushi (sem höfðu haft sterkt 
vald á því), og varð miðpunktur sinnar eigin sívaxandi trúarreglu8 (1981, 140). 

 

Tyler telur að Fuji hafi sloppið undan valdi Shugendō og orðið miðpunktur sinnar eigin 

trúarreglu, en Kakugyō og Jikigyō á sextándu og sautjándu öld áttu mikinn þátt í því, 

enda breyttist iðkun Shugendō í meðförum þeirra og Fuji eignaðist sína eigin trúarreglu. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7 Gempei stríðið geysti á árunum 1180–1185 milli Minamoto og Taira ættanna vegna ósættis um hver 
hlyti útnefningu til keisara. Taira ættinn tapaði stríðinu og í kjölfarið flutti Minamoto ættin stjórnsýslu 
landsins til frá höfuðborginni Kýótó til Kamakura þar sem hún var allt fram til Tokugawa tímabilsins 
(1603–1867) („Gempei War,“ 2014). 
8 Íslensk þýðing er mín eigin (upprunalegur texti:  Fuji has rare dignity and perfection of form. In its 
magnificence it is indeed a bit much for poetry. … It turns out that in the end Fuji was too much not only 
for poetry, but for established religion as well. In Tokugawa times Fuji escaped from the control of the 
yamabushi (who had had a tight grip on it), and became the focus of its own irreducible cult.) 

Tyler telur fegurð formsins yfirþyrmandi en það var engu að síður trúin sem átti þátt í 

þeirri upphefð sem Fuji öðlaðist sem síðar endurspeglaðist í hinum ýmsu listformum. 

Sú mikla aðdáun sem fjallið naut síðan í trúarlegum skilningi sem og listrænum, líkt og 

í höndum ukiyo-e9 listamanna eins og Katsushika Hokusai (1760–1849) og Andō 

Hiroshige (1797–1858), gerði Fuji að hinu fullkomna sameiningartákni fyrir þjóðina. 

 

3 | Fuji sem þjóðartákn 
 

Fuji alone 
Left uncovered by 

The new leaves 
Buson 

 

Allt frá forsögulegum tíma var Fuji viðfang dýrkunnar, talið dvalarstaður kami og sá 

punktur veraldar þar sem himinn og jörð mættust. Trúin á fjallið, það hvernig hún 

þróaðist innan Shugendō ásamt flutningi stjórnsýslu landsins frá borginni Kýótó til 

Kamakura og síðar Edo, voru allt þættir sem áttu eftir að hafa áhrif á mótun ímyndar 

Fuji næstu aldirnar. Í þessum kafla ætla ég að taka fyrir sérstaklega fjögur tímabil í 

japanskri sögu sem spanna tæpar fjórar aldir, tímabil sem ég tel mikilvæg í mótun Fuji 

sem þjóðartákns Japan. 

 Fyrst þeirra er Tokugawa tímabilið (1603–1867) sem varði í rúmlega tvær og 

hálfa öld og gerir það jafnframt lengst þessara tímabila, sem undir agaðri herstjórn færði 

landinu stöðugleika og frið eftir langvarandi tíð rótleysis og ófriðar. Í skjóli stöðugleika 

tímabilsins mátti sjá mikla aukningu í alls kyns listrænum túlkunum á Fuji meðal annars 

í handverki, málverkum, ritlist og prentverkum ýmiss konar. Hér verða skoðuð verk 

tveggja listamanna, sem jafnframt teljast til ástsælustu listamanna Japan, þeirra 

Katsushika Hokusai (1760–1849) og Andō Hiroshige (1797–1858). Fuji varð mjög 

vinsælt minni í verkum þeirra, en verkin áttu eftir að eiga mikinn þátt í því að auka 

hróður Fuji innan Japan sem og öðlast vinsældir í Evrópu og síðar Ameríku. Einnig 

verður litið til þess hvernig opnun Japan fyrir viðskipti við erlendar þjóðir hafði í för 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
9 Ukiyo-e þýðir „myndir af fljótandi veröld“ (e. pictures  from the floating world), viðskeytið -e stendur 
fyrir mynd en ukiyo eða „fljótandi veröld“ var upphaflega notað af búddamúnkum, til að tákna þjáningar 
og hverfulleika hins veraldlega heims, heim sem þeir töldu að bæri að sniðganga fyrir hinn gjöfula heim 
hins andlega. Merking orðsins snerist þó upp í andhverfu sína þar sem hverfulleiki heimsins var ekki 
litinn neikvæðum augum heldur þótti áminning um hve lífið væri stutt, því bæri fólki að lifa lífinu lifandi, 
njóta holdsins lystisemda með tilheyrandi sældarhyggju (Lane 1978; Kobayashi, 1992). 



	   16 

með sér endalok Tokugawa herstjórnarinnar og hvernig við tók breytt stjórnmálalegt 

landslag á Meiji tímabilinu þar sem Fuji varð táknmynd þjóðarinnar. 

 Meiji tímabilið (1868–1912) sem fylgdi í kjölfarið markaði upphaf iðnbyltingar 

og alþjóðavæðingar í landinu. Japan var nú komið undir stjórn keisara sem taldi nauðs-

ynlegt að sameina fólkið í landinu til að styrkja ímynd landsins til að verja það erlend-

um öflum. Hugtökin þjóð eða þjóðarvitund höfðu ekki náð fótfestu meðal almennings, 

en hér verður skoðað hvernig stjórnvöld innleiddu hugmyndina um Fuji sem tákn Japan 

kerfisbundið inn í undirmeðvitund fólks með notkun fjallsins í kennslubókum, söngvum 

og á gjaldmiðli. 

 Að endingu verður horft til Taishō (1912–1926) og Shōwa (1926–1989) 

tímabilanna þar sem birtingarmyndir Fuji á peningaseðlum og frímerkjum verða 

skoðaðar auk þess sem litið verður á hvernig ímynd fjallsins var beitt í hernaðarátökum 

Japan og Bandaríkjanna í heimsstyrjöldinni síðari. 

 

3.1 | Tokugawa tímabilið (1603–1867) - Ukiyo-e og opnun landsins 
Við upphaf Tokugawa tímabilsins hófst lengsta friðartímabil í sögu Japan, friður sem 

varði samfellt í tæp tvö hundruð og fimmtíu ár. Efnahagur landsins styrktist og litu 

stjórnarfarsbreytingar dagsins ljós sem höfðu í för með sér aukningu ferðalaga fólks 

innan Japan til og frá Edo. Urðu þeir fjölfarnir vegirnir sem lágu framhjá hlíðum Fuji 

fjalls og afhjúpun fjallsins átti eftir að veita fjölmörgum listamönnum innblástur, en á 

tímabilinu blómstruðu listir og ukiyo-e mál- og prentverk öðluðust auknar vinsældir. 

Viðföng ukiyo-e mynda voru oftar en ekki leikarar, gleðikonur eða aðrar táknmyndir 

skemmtunar og lífsnautna en síðar féllu þó önnur viðfangsefni undir þetta listform, 

einna helst landslagsmyndir þar sem Fuji varð algengt minni. Listamennirnir Katsushika 

Hokusai og Andō Hiroshige urðu sérstaklega þekktir fyrir landslagsmyndir sínar í 

ukiyo-e stíl og báðir tileinkuðu þeir Fuji fjöldamörg verk. Fuji öðlaðist frekari frægð í 

verkum þeirra meðal Japana og víðar (Earhart, 1989, 2011a). 

 Upphaf tímabilsins, sem hafði þessar breytingar í för með sér, hófst árið 1603 

þegar herforinginn Tokugawa Ieyasu var útnefndur herstjóri (e. shogun) af keisara 

Japan sem fól honum með því yfirstjórn landsins. Á þessum tíma var landinu skipt upp í 

um tvö hundruð og sextíu héruð þar sem lénsmenn (e. daimyo) fóru með völd í umboði 

herstjórans. Fram að því höfðu átök og óeining verið einkennandi í Japan en í kjölfar 

útnefningarinnar kom herstjórn Tokugawa á stjórnmálalegum stöðugleika, stuðlaði að 

auknum hagvexti og friði í landinu (Earhart, 2011a, 2011b; Ohnuki-Tierney, 2002). 

Árið 1635 tóku gildi stjórnarfarsbreytingar að frumkvæði eftirmanns Ieyasu sem áttu að 

tryggja völd herstjórnarinnar og áframhaldandi frið í landinu. Breytingunni sem nefnd 

var Sankin kōtai (e. alternate attendance) var ætlað að tryggja undirgefni og hollustu 

lénsmanna í garð Tokugawa stjórnarinnar þar sem þess var krafðist að allir lénsmenn 

landsins dveldu í Edo hluta úr ári, annað hvert ár. Þegar lénsmennirnir sneru aftur til 

sinna héraða voru fjölskyldur þeirra skyldugar til að dvelja áfram í borginni á meðan að 

þeir voru í burtu. Þetta hafði því í för með mikla aukningu á ferðum milli Edo og annara 

héraða landsins („sankin kōtai,“ 2013). 

 Fjölfarnasti vegur landsins var Tōkaidō vegurinn sem tengdi Edo við höfuð-

borgina Kýótó. Vegurinn varð hluti af viðfangsefni ukiyo-e listamannsins Hiroshige í 

myndaröðinni 53 stöðvar Tōkaidō (東海道五十三次 Tōkaidō Gojūsan-tsugi) (Sjá 

myndaviðauka 4) þar sem sjá má Fuji frá ýmsum sjónarhornum („Tōkaidō,“ 2013). Fuji 

varð viðfang fjölda verka í ukiyo-e stíl á tímabilinu, líkt og sjá má í verkum Hiroshige 

og Hokusai sem verða hér sérstaklega til umfjöllunar, en verk þeirra áttu mikinn þátt í 

því að skapa og breiða út ímynd fjallsins. 

 Katsushika Hokusai fæddist í Edo árið 1760 upp úr miðbiki Tokugawa 

tímabilsins. Ungur að árum hóf hann að fást við listir og um nítján ára aldur litu fyrstu 

verk hans dagsins ljós undir handleiðslu kennara hans Katsukawa Shunshō, sem var 

meðal fremstu listamanna í ukiyo-e stíl (Lane, 1978; Nagata, 1995). Þrátt fyrir að 

Hokusai hafi ungur byrjað listsköpun sína og málað yfir þrjátíu þúsund verk á ferlinum 

þá var hann kominn vel á sjötugs aldur þegar hann málaði sín þekktustu verk sem 

tilheyra ukiyo-e myndaröð sem hann nefndi 36 sjónarhorn á Fuji10 (富嶽三十六景 

fugaku sanjūrokkei). Í þessum verkum dregur Hokusai upp myndir af Fuji frá ýmsum 

hliðum, fjarlægðum, mismunandi árstíðum og við fjölbreytt veðurskilyrði. Verkin voru 

álitin framúrskarandi og tækni Hokusai þótti sannkölluð hugljómun innan ukiyo-e 

stílsins. Stuttu síðar eða árið 1833 þá sjötíu og þriggja ára, fann hann þörfina til að reyna 

enn frekar á takmörk sín sem listamaður eftir að samtímamaður hans Andō Hiroshige, 

sem þá var aðeins þrjátíu og sjö ára, gaf út myndaröðina 53 stöðvar Tōkaidō. Afrakstur 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
10 Frægustu verk þessarar myndaraðar eru Stóra aldan við Kanagawa (神奈川沖浪裏 Kanagawa oki 
nami-ura) og Ágætur vindur, heiður morgun (凱風快晴 Gaifū kaisei), sem einnig gengur undir nafninu 
Rauða Fuji sökum rauða litarins sem umvefur fjallið (sjá myndaviðauka 2-3). Rauða Fuji er þó 
frábrugðið flestum öðrum verkum úr þessari myndaröð að því leyti að þar er ekki að finna fólk, en flest 
verkanna sýna skemmtilegt samspil manns og náttúru, þar sem Fuji hvílir í bakgrunni10 (Earhart, 2011a; 
Lane 1978). 

þeirrar vinnu varð samansafn verka Hokusai af Fuji sem nefnist Eitt hundrað sjónar-

horn á Fuji (富嶽百景 Fugaku hyakkei) (Lane, 1978; Nagata, 1995). 

 Japanski listamaðurinn Andō Hiroshige fæddist í Edo þrjátíu og sjö árum á eftir 

Hokusai, eða árið 1797. Talið er að Hiroshige hafi verið um fjórtán ára aldur þegar hann 

byrjaði að fást við ukiyo-e list undir handleiðslu listamannsins Utagawa Toyohiro. 

Hiroshige gat sér gott orð fyrir túlkun landslags í verkum sínum sem mörg hver sýna 

mikilfengleika Fuji (Oka, 1992). Myndaröðin 53 stöðvar Tōkaidō varð eitt þekktasta 

verk hans, en hann vann það upp úr skissum frá ferðalagi sínu um Tōkaidō veginn árið 

1832. Hiroshige gaf síðar út seríuna Eitt hundrað þekkt sjónarhorn Edo (名所江戸百景 

Meisho Edo Hyakkei) þar sem finna má falleg verk eins og Suruga-chō (sjá mynda-

viðauka 5), sem sýnir iðandi mannlíf í verslunargötunni Suruga-chō í Edo á neðri hluta 

myndarinnar, en á þeim efri má hins vegar sjá hvar glæsilegt form Fuji hvílir í fjarska 

umvafið skýjabökkum (Earhart, 2011a; „Hiroshige,“ 2013). Earhart telur fyrrnefndar 

myndaraðir Hiroshige vera stórt framlag til mótunar Fuji sem táknmyndar landsins. 

Meðal annars vegna þess hvernig Fuji birtist sem ráðandi einkenni og landslagsprýði í 

verkum 53 stöðva Tōkaidō, en einnig sökum þess að í mörgum verka Eitt hundrað þekkt 

sjónarhorn Edo dregur Hiroshige upp mynd af Fuji sem gefur til kynna að fjallið ríki 

yfir borginni Edo og íbúum hennar (Earhart, 2011a). 

 Ukiyo-e myndir Hokusai og Hiroshige nutu mikilla vinsælda meðal almennings í 

Japan en prentuð eintök af ukiyo-e verkum stóðu fólki til boða fyrir lítið, en algengt 

verð á þeim var álíka því sem fólk greiddi fyrir einn skammt af núðlum. Verkin voru oft 

prentuð í miklu upplagi og því kom fyrir að þau væru endurnýtt sem umbúðapappír utan 

um verslunarvörur sem varð til þess að prentin bárust víða. Talið er að franski málarinn 

og glerskurðarmaðurinn Félix Bracquemond hafi uppgötvað ukiyo-e með þessu móti 

þegar hann fann prent sem notuð höfðu verið sem umbúðir utan um postulínsvasa sem 

fluttir höfðu verið frá Japan og hreifst hann mjög af verkunum (Earhart, 2011a). Verk 

Hokusai og Hiroshige vöktu mikla hrifningu meðal impressjónista og póst impressjón-

ista í Evrópu undir lok nítjándu aldar. Áhrifa þeirra gætti sterklega í verkum frönsku 

listamannanna Paul Cézanne, Claude Monet, Vincent van Gogh og tónskáldsins Claude 

Debussy11 (Lane, 167; Oka, 1992). 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11 Van Gogh, hreifst svo af verkinu Skyndileg skúr yfir Shin-Ohashi brúnni (大はしあたけの夕立 
Ōhashi atake no yūdachi), sem var hluti af myndaröð Hiroshige Eitt hundrað þekkt sjónarhorn Edo, að 
hann ákvað að mála eftirmynd þess (sjá myndaviðauka 6) („The Bridge,“ 2013). Mynd Hokusai, Rauða 
Fuji er mikill áhrifavaldur í verki Claude Monet Heysáta, sólarlag (e. Haystack, sunset) bæði hvað varðar 

 Um miðja nítjándu öld var tekið að halla undan fæti hjá Tokugawa herstjórninni 

og mikill þrýstingur var frá vestrænum ríkjum um að Japan yrði opnað fyrir almennum 

viðskiptum, en fram að þeim tíma hafði landið að mestu verið einangrað frá umheim-

inum. Milli lénsmanna sem fóru með staðbundna stjórn í hverju umdæmi fyrir sig ríkti 

hvorki stjórnmálaleg né hugmyndafræðileg eining um hvort skynsamlegt væri að opna 

landið fyrir erlendum áhrifum. Sumir töldu að opnun landsins ætti eftir að stuðla að 

framþróun Japan og færa því hagsæld, á meðan aðrir töldu að landinu stafaði af þessu 

ógn (Earhart 2011a; Ohnuki-Tierney, 2002). 

 Sá atburður sem markaði upphaf endaloka Tokugawa tímabilsins (1603–1867) 

átti sér stað árið 1853, en þá sigldu fjögur skip undir stjórn bandaríska sjóðliðsfor-

ingjans Matthew C. Perry að ströndum Uruga í Japan, um áttatíu kílómetra frá borginni 

Edo. Við komuna óskaði Perry eftir að koma bréfi frá Millard Fillmore forseta 

Bandaríkjanna til valdhafa þar sem fram kom krafa um að stofnað yrði til viðskipta-

sambands milli landanna. Í fyrstu var þeirri ósk hafnað en í ljósi hernaðarlegra yfirburða 

skipa Perry var samþykkt að taka við bréfinu með það í huga að kaupa tíma til að 

styrkja varnir landins fyrir þessari erlendu vá. Japönum stóð ógn af nýlendustefnu 

vesturvelda sem átti sér stað í Asíu, en skömmu áður hafði kínverska eyjan Hong Kong 

fallið í hendur Breta12 („British Empire,“ 2013; „Matthew C. Perry,“ 2013; Iida, 2002). 

 Perry sigldi á brott í kjölfarið en ári síðar sigldi hann inn Edo flóa, nú með flota 

alls níu skipa þar sem hann sýndi enn á ný hernaðarlega yfirburði Bandaríkjanna, í ljósi 

þess sáu ráðamenn ekki annan kost í stöðunni en að gangast við kröfum um að opna 

fyrir viðskipti. Þann 31. mars árið 1854 var undirritaður Kanagawa samningurinn sem 

var fyrsti viðskiptasamningur sem Japan stofnaði til við vestrænt ríki. Fyrir undirritun 

viðskiptasamningsins var þegar orðið vart við mikla ónánægju með herstjórnina meðal 

bænda og hermannaaðalsins (e. samurai) vegna versnandi lífskjara. Með undirritun 

samningsins var ljóst að Tokugawa herstjórninni hafði mistekist að viðhalda einangrun 

landsins sem varað hafði í um tvær aldir og þrettán árum síðar leið hún undir lok 

(Earhart, 2011a; „Japan,“ 2013; „Treaty of Kanagawa,“ 2013). 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
samsetningu myndarinnar og litaval (Tanaka, 2001; „Monet & Japan,“ 2013). Debussy samdi svo 
tónverkið Hafið (La Mer) á árunum 1903–1905 undir áhrifum verks Hokusai, Stóra aldan við Kanagawa. 
Þegar verkið kom út árið 1905 prýddi eftirprent af verkinu kápu nótnaheftisins (sjá myndaviðauka 7) 
(Lane, 1978). 
12 Rúmlega tíu árum fyrir komu Perry höfðu deilur milli Kína og Bretlands um viðskipti með ópíum 
endað með hernaðarátökum sem nefnd voru Ópíum stríðið (1839–1842) þar sem Kína neyddist til að 
afsala sér Hong Kong yfir til breska konungsveldisins (Ohnuki-Tierney, 67). 

 Þrátt fyrir að Japan hafi verið einangrað í lengri tíma vissi fólk í landinu að 

Japan væri hluti af stærri heild á heimsvísu, en hugmyndin um þjóðríki var ekki til 

staðar. Japan samanstóð af um tvö hundruð og sextíu héruðum og lá tryggð fólksins 

fyrst og fremst við sitt hérað (Ohnuki-Tierney, 2002). Til að tryggja stöðu Japan í því 

nýja umhverfi sem hafði skapast, þar sem erlend öfl voru farin að hafa áhrif á landið, 

var nauðsynlegt að skapa einhug meðal fólksins. Þær auknu vinsældir sem Fuji hafði 

öðlast í gegnum listir á tímabilinu höfðu eflaust mikið að segja um það að Fuji varð að 

sameiningartákni þjóðarinnar. Stjórnarbreytingar sem mörkuðu endalok Tokugawa 

tímabilsins (1603–1867) og upphaf Meiji tímabilsins (1868–1912) – þar sem völdum í 

landinu var komið í hendur keisarans á ný eftir rúmlega tvær og hálfa öld í höndum 

herstjórnar – áttu eftir að tryggja Fuji sem táknmynd Japan (Earhart, 2011a; „Japan,“ 

2013). 

 

3.2 | Meiji tímabilið (1868–1912) - Sameiningartákn þjóðríkis 
Árið 1868 var Japan komið undir keisarastjórn eftir að Tokugawa herstjórnin (1603–

1867) sá sér engan annan kost en að hrökklast frá völdum sökum vaxandi óánægju 

almennings. Edo var útnefnd höfuðborg landsins og nafni hennar breytt í Tókýó. Í 

kjölfar komu Perry flotaforingja og opnunar landsins við undirritun Kanagawa 

samningsins og fleiri viðskiptasamninga við önnur lönd sem fylgdu í kjölfarið, töldu 

stjórnvöld nauðsynlegt að efla þjóðarvitund þegna landsins til að sýna styrk Japan sem 

samræmdrar þjóðar út á við. Sameining þjóðarinnar var talin mikilvæg svo koma mætti 

í veg fyrir að landið tapaði sjálfstæði sínu og yrði nýlenduvæðingu að bráð (Iida, 2001; 

„Japan,“ 2013). Þrátt fyrir að keisarinn færi með æðsta valdið í landinu var því, eins og 

áður kom fram, skipt upp í mörg héruð þar sem lénsherrar fóru með völd í umboði 

keisarans. Íbúar innan héraðanna litu fyrst og fremst á sig sem þegna þess en ekki 

landsins. Stjórnvöld á Meiji tímabilinu (1868–1912) leituðust við að breyta þessari 

hugsun með stofnun þjóðríkis og horfðu til þeirrar miklu trúariðkunar sem mótast hafði 

í fjallinu í aldanna rás auk hins mikla sýnileika Fuji í bókmenntum og listum á 

Tokugawa tímbilinu (Bernstein, 2008). 

 Meiji tímabilið (1868–1912) gegnir mikilvægu hlutverki í mótun Fuji sem 

þjóðartákns, þar sem stjórnvöld unnu með skipulegum hætti að því að koma inn hjá 

almenningi hugmyndinni um Japan sem þjóð. Stjórnvöld töldu nauðsynlegt að sýna 

sameinaðan styrk Japan svo landið yrði ekki að breskri nýlendu, sem voru til að mynda 

örlög landa eins og Singapúr (1819) og Búrma (1826) („British Empire,“ 2013). Til að 

ná fram settum markmiðum var brugðið á það ráð að innleiða Fuji sem stolt þjóðarinnar 

í skólakerfið þar sem það birtist á fjölbreyttan hátt. Þessari ímynd var einnig varpað út 

fyrir Japan, en á þessu tímabili birtist Fuji í fyrsta sinn á gjaldmiðli sem notaður var í 

viðskiptum við erlendar þjóðir (Bernstein, 2008; Earhart, 2011a). 

 Fuji var því hið fullkomna tákn til að efla þjóðarvitund meðal fólksins í landinu, 

það naut þá þegar vinsælda meðal almennings sem tengdist því á marga vegu, meðal 

annars í gegnum trúariðkun, listir og aðrar birtingarmyndir þess. Snemma á tímabilinu 

ákváðu stjórnvöld að nota menntakerfi landsins til að festa ímynd Fuji enn frekar í huga 

þjóðarinnar með því að innleiða það í námskrá landsins. Líkt og Earhart talar um þá 

birtist Fuji í japönskum kennslubókum sem tæki til að efla þjóðarvitund, þar sem nem-

endur lærðu meðal annars um fjallið í gegnum jarðfræði, listir og tungumálakennslu: 

 
Margar kennslubækur, þá sérstaklega bækur ætlaðar yngri bekkjum, notuðu Fuji til 
að efla þjóðarmeðvitund. Landafræði var skyldufag allt frá byrjun Meiji 
tímabilsins, en Fuji birtist einnig í tungumála-, lista- og ljóðakennslu. Nemendur 
lásu og skrifuðu ljóð um Fuji, skoðuðu og teiknuðu myndir af Fuji … og lásu sögur 
af Fuji ferðum.13 (2011a, 123-124). 
 

Með þessu móti tengdist fólkið Fuji tilfinningalegum böndum strax frá blautu barns-

beini, þar sem Fuji táknaði tryggð við föðurlandið og jafnframt keisarann. Auk þeirra 

fjölmörgu birtinga Fuji í skólabókum má nefna annað dæmi, en það er söngvabók sem 

menntamálaráðuneyti Japan gaf út árið 1881 sem innihélt lagið Fujisan þar sem eftirfar-

andi textabrot var að finna „Útlendingar stara af aðdáun. Það gera Japanir einnig. [Fuji] 

er okkar stolt“14 (Bernstein, 2008, 60). Texti lagsins, sem var sunginn við tónverk 

austurríska tónskáldsins Joseph Haydn, gefur góða sýn á ímynd Fuji sem viðfang 

þjóðarstolts og erlendrar aðdáunar. Annað mikilvægt skref var tekið við að festa Fuji í 

sessi, þegar byrjað var að nota það á gjaldmiðli landsins, þar sem það birtist fyrst árið 

1872 á seðlum sem notaðir voru við alþjóðleg viðskipti. Þetta gerði það að verkum að 

Fuji varð ekki síður áberandi sem tákn Japan í augum þeirra erlendu þjóða sem áttu í 

viðskiptum við landið en þeirra heimamanna sem handléku gjaldmiðilinn (Earhart, 

2011a). 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13 Íslensk þýðing er mín eigin (upprunalegur texti: Many school textbooks, especially those for the lower 
grades, utilized Fuji to instill national consciousness. Geography was a required subject, beginning with 
the early Meiji curriculum, but Fuji appeared also in the lessons of Japanese language, art, and poetry. 
Students read and wrote poetry about Fuji, viewed and drew pictures of Fuji … and read accounts of 
ascents of Fuji.) 
14 Íslensk þýðing er mín eigin (upprunalegur texti: Foreigners gaze up admiringly. So do Japanese. [Fuji] 
is our pride.) 

 Þær miklu vinsældir sem Fuji hafði öðlast meðal annars sem viðfang lista, ljóða 

og trúariðkunar eru taldar hafa átt þátt í því að ákveðið var að nota ímynd þess með 

kerfisbundnum hætti í kennsluefni, söngtextum og gjaldmiðli til að skapa sameiginlegt 

tákn fólksins í landinu (Earhart, 2011; Bernstein, 2008). Með sköpun öflugs þjóðartákns 

var ætlunin að tryggja völd keisarans og styrkja stöðu landsins í samskiptum Japan við 

aðrar þjóðir. Þarna var komið hið fullkomna sameiningartákn japansks þjóðríkis, en 

birtingamyndir Fuji áttu síðan eftir að verða áberandi næstu öldina á Taishō (1912–

1926) og Shōwa (1926–1989) tímabilunum þar sem fjallið birtist á frímerkjum og 

peningaseðlum auk þess sem það tók á sig mynd áróðurstækis í heimsstyrjöldinni síðari 

(Earhart 2011a, 2011b). 

 

3.3 | Taishō tímabilið (1912–1926) og 
 Shōwa tímabilið (1926–1989) - Peningaseðlar, frímerki og áróður 
Eftir að Meiji tímabilinu lauk árið 1912 var ímynd Fuji þegar greipt í huga landsmanna, 

stjórnvöld á Meiji tímabilinu höfðu séð til þess að Fuji yrði óumdeilanlegt tákn landsins 

með því að samlaga það daglegu lífi í gegnum listir, menntun, söngva og notkun þess á 

peningaseðlum. Hér verður skoðað hvernig Fuji hélt áfram að vera notað sem þjóðar-

tákn – táknræn mynd sem sameinaði land og þjóð. Birtingarmyndir Fuji á Taishō og 

Shōwa tímabilunum verða skoðaðar, sem sýna svo ekki verður um villst að fjallið var 

orðið að táknmynd landsins. 

 Í kjölfar Meiji tímabilsins (1868–1912) hófst Taishō tímabilið (1912–1926) sem 

einungis varði í fjórtán ár, en á þeim tíma jókst uppgangur Japan á alþjóðvettvangi og 

reynt var að stýra stjórnarháttum landsins frá fámennisstjórn í umboði keisarans í átt til 

lýðræðis („Taishō period,“ 2013). Á Taishō tímabilinu birtist Fuji fyrst á frímerki sem 

gefið var út á árunum 1922 til 1937. Á því frímerki mátti sjá Fuji ásamt innsigli keisar-

ans og mynd af dádýri (sjá mynd 2). Það var síðan árið 1923 sem að stóri Kantó jarð-

skjálftinn reið yfir Tókýó sem mældist tæp átta stig á Richterskvarða. Talið er að meira 

en eitt hundrað og fjörtíu þúsund manns hafi látist í skjálftanum auk þess sem fjöl-

margar byggingar hrundu til grunna („Tokyo-Yokohama,“ 2014). Þar á meðal var 

prentstofa ríkisins sem hafði umsjón með prentun frímerkja og því þurfti að leita til 

einkarekinna prentstofa til að halda prentun frímerkja áfram. Þetta hafði í för með sér 

nýja hönnun, sem einnig skartaði Fuji en í þetta sinn umvafið kirsuberjatrjám og ofan 

við fjallið fyrir miðju hvíldi innsigli keisarans (sjá mynd 3). Earhart hefur fært rök fyrir 

að það megi leiða líkur að því að fjallið hafi verið valið í ljósi þess hve vinsælt það var 

og orðið að eiginlegu sameiningar tákni fyrir japönsku þjóðina, sem var talið mikilvægt 

í ljósi þeirrar uppbyggingar sem tók við eftir náttúruhamfarirnar (Earhart, 2011a; 

„Mount Fuji 3'776 m,“ 2013). 

 

 
Mynd 2 

Japan 1922-1937 
Mount Fuji & Deer series. 

 
Mynd 3 

Japan 1923 
Earthquake Emergency Issue, Mount Fuji 

 

Þarna virðist sem Fuji hafi eignast fastan sess á frímerkjum landsins. 

 Fuji átti því eftir að birtast á mörgum frímerkjum á Shōwa tímabilinu (1926–

1989), en því tímabilinu er stundum skipt í tvennt og talað um það fyrir og eftir lok 

seinni heimsstyrjaldarinnar. Á fyrri hluta tímabilsins, eða á árunum 1926 til 1945, var 

Japan mjög hernaðarsinnað land og freistaði þess að ná aukinni útþenslu í Kína með 

innrás í landið sem nefnd var Seinna kínversk-japanska stríðið (e. Second-Sino 

Japanese War), ásamt því að hertaka nýlendur í Asíu til að tryggja sér aðgang að 

auðlindum þeirra. Átök Japana áttu síðar eftir að draga landið inn í seinni heimstyrj-

öldina sem hluti Möndulveldanna, sem hafði í för með sér hernaðarátök milli Japan og 

Bandaríkjanna sem lauk með ósigri Japan og endalokum stríðsins árið 1945 (Gluck, 

1990; Kitaoka, 1990; Kosaka 1990). 

 Fram til ársins 1941 komu út að minnsta kosti átta útgáfur frímerkja þar sem 

Fuji var í aðalhlutverki, en hér má sjá dæmi sex þeirra. 

Mynd 4 

Japan 1926 
"Scenery series", Mount Fuji. 

 

 
Mynd 5 

Japan 1929/1934 
Mount Fuji, Fokker F.VIIb/3m 

over Ashi-Lake 

 
Mynd 6 

Japan 1935 
Mount Fuji. 

 

 
Mynd 7 

3 sen - Mount Fuji in spring, 
view from Ashi Lake 

 
Mynd 8 

6 sen - Mount Fuji in summer, 
view from Mitsu Pass 

 
Mynd 9 

10 sen - Mount Fuji in winter, 
view from Mishima 

 

Ekkert þessara frímerkja er eins, en allar þessara mismunandi túlkanir á fjallinu eru 

magnþrungnar og til þess fallnar að vekja hrifningu. Á árunum 1941 til 1945 var 

stríðsáróður felldur inn í frímerkin og haldin var samkeppni um bestu hönnunina til að 

efla baráttuvilja þjóðarinnar. Sú hönnun sem bar sigur úr bítum skartaði Fuji ásamt 

Hyuga minnisvarðanum, sem var reistur árið 1940 til að minnast þess að tvö þúsund og 

sex ár voru frá stofnun Japan samkvæmt þjóðsögnum landsins. Sagt var að guðinn 

Ninigi hafi stigið niður frá himnum og komið á keisaradæminu í Hyuga héraði. Myndin 

af minnisvarðanum og Fuji var notuð til að minna fólk á uppruna sinn, með það að 

leiðarljósi að efla baráttugleði þjóðarinnar (Earhart, 2011a; Webb, 2014). Það sem 

einnig vekur athygli við frímerkið er að sjónarhornið sem þar birtist er ímyndað, enda er 

Fuji í tæpri þrettán hundruð kílómetra fjarlægð frá minnisvarðanum. Fuji var því 

hugsanlega sett þarna inn gagngert vegna tengsla þess við japönsku þjóðina sem 

baráttutákn fyrir landið. Notkunar Fuji gætti þó ekki einungis á frímerkjum tímabilsins 

því það prýddi einnig gjaldmiðil landsins. 

 Eins og minnst var á áður birtist Fuji fyrst á gjaldmiðli árið 1872, en sá 

gjaldmiðill var einungis notaður við vöruskipti við erlenda aðila. Árið 1938 þegar 

þjóðernisstefna Japan var í hámarki leit nýr fimmtíu sena15 seðill dagsins ljós þar sem 

„[fuji birtist] uppljómað gylltri sól, meðfram því lágu ský og kirsuberjablómi í 

‚náttúrulegri‘ eða myndrænni umgjörð sem tengdi Fuji við þjóðsögulegt upphaf 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
15 Fimmtíu sen jafngiltu hálfu japönsku jeni, en fram til ársins 1954 var eitt jen ígildi eitt hundrað sena 
eða eitt þúsund rina („yen,“ 2013). 

landsins16“ (sjá myndaviðauka 8) (Earhart, 2011a, 125). Skömmu síðar var Fuji þó skipt 

út fyrir eftirmynd Shinto musterisins Yasukuni, sem stofnað var árið 1869 af stjórn-

völdum á Meiji tímabilinu (1868–1912) til að heiðra minningu þeirra sem tapað höfðu 

lífi sínu í þjónustu við Japan, en þátttaka Japan í seinni heimsstyrjöldinni kostaði tæpar 

tvær milljónir japanskra hermanna lífið (Sheehan, 2004; Shibuichi, 2005). Eftir heims-

styrjöldina síðari átti Fuji eftir að birtast á gjaldmiðli landsins á ný, fyrst á fimm 

hundruð jena seðli árið 1969, fimm þúsund jena seðli árið 1984 og að lokum á eitt 

þúsund jena seðli árið 2003 þar sem það er enn í notkun (sjá myndaviðauka 9-11) 

(Earhart, 2011a). Það var engri tilviljun háð að Fuji var notað á frímerkjum og 

peningaseðlum, heldur þjónaði það mikilvægu hlutverki eins og Earhart bendir á: 

 

Frá og með Meiji tímabilinu þá notaði ríkisstjórnin Fuji fjall sem tákn fyrir hinar 
ýmsu aðgerðir sem áttu að móta og auka áhrif nýja ríkisins. Þetta var mest sýnilegt 
á gjaldmiðli og frímerkjum landsins, augljós og áhrifamikil tákn um menningarlega 
og þjóðlega samsömun17 (2011a, 124). 

 

Í margar aldir notuðu stjórnvöld ólíkra tímabila því þjóðarhylli Fuji18 til að efla 

þjóðerniskennd og baráttuanda þjóðarinnar, en í seinni heimsstyrjöldinni notfærðu 

japönsk stjórnvöld sér fjallið heilaga sem áróðurstæki meðal annars til að hvetja 

japanska hermenn til dáða. Fuji var þó ekki einungis beitt í áróðri Japana heldur áttu 

andstæðingar þeirra eftir að nýta sér gildi fjallsins í sinni baráttu (Earhart, 2011a, 

2011b). 

 Bandaríkjamenn nýttu sér hin sterku tengsl japönsku þjóðarinnar við Fuji bæði 

til að grafa undan baráttuvilja japanskra hermanna sem og til að ala á ótta. Vörpuðu þeir 

hundruðum milljóna dreifibréfa yfir átakasvæði sem mörg hver innihéldu myndir af 

Fuji, sem áttu að hvetja hermenn til að leggja niður vopn og snúa aftur til síns heima í 

faðm fjölskyldunnar. Textinn undir mynd tíu sem sýnir eitt þessara bréfa, gefur góða 

mynd af mikilvægi fjallsins fyrir japönsku þjóðina: 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
16 Íslensk þýðing er mín eigin (upprunalegur texti: … illuminated by a golden sun and flanked by clouds 
and cherry blossoms in a “natural” or photographic setting associating Fuji with the mythical founding of 
Japan.) 
17 Íslensk þýðing er mín eigin (upprunalegur texti: From the Meiji era on, the government used the rubric 
of Fuji in various measures intended to enhance the newly minted nation-state. This was most readily 
apparent in money and stamps, obvious and significant markers of cultural and national identification.) 
18 Það voru ekki einungis stjórnvöld sem notuðu ímynd Fuji heldur einnig fyrirtæki. Japanska 
ljósmyndavörufyrirtækið Fuji Films var stofnað árið 1932 og sækir það nafnið til Fuji fjalls og skartaði 
firmamerki fyrirtækisins útlínum Fuji á árunum 1932–1960 (sjá myndaviðauka 1). 

Mynd 10 - Fuji fjall 

Nú er árstíð fegurðar í ykkar heimalandi og dýrlegur snæviþakinn tindur Fuji 
laðar að ferðalanga og gesti. Foreldrar ykkar og eiginkonur bíða ykkar og 
elskuleg börnin ykkar velta því fyrir sér hvort þau muni sjá ykkur aftur. 

En þið eruð hér á vesælli eyju, þar sem þið bíðið eftir yfirþyrmandi afli manna 
og véla. Hernaðarleiðtogar ykkar fitna heima fyrir á meðan þeir halda áfram að 
afvegaleiða þjóð ykkar. Þeir njóta fegurðar árstíðarinnar og hrífandi sýnar Fuji 

fjalls. Börn þeirra borða með þeim og baða sig í ást þeirra.19 
 

Þessum sterku skilaboðum var ætlað að höfða til tilfinninga hermanna með því að 

minna þá á foreldra, eiginkonur og börn sem biðu þeirra milli vonar og ótta heima fyrir 

(Earhart, 2011a, 2011b). Eru þeir minntir á magnþrungna sýn Fuji fjalls í tvígang auk 

þess sem Bandaríkjamenn vara hermennina við því ofurefli sem þeir etja kappi við 

vegna slæmra ákvarðanna japanskra herstjóra sem í stað þess að berjast njóta magn-

þrunginnar sýnar Fuji heima fyrir. 

 Þann 2. september 1945, um mánuði eftir að Bandaríkjamenn vörpuðu 

kjarnorkusprengjum á borgirnar Hiroshima og Nagasaki, samþykktu japönsk stjórnvöld 

skilyrðislausa uppgjöf landsins og þar með lauk þátttöku Japan í seinni heimsstyrjöld-

inni. Næstu sjö árin tók við hernám Bandaríkjanna í Japan, lýðræði var komið á og 

völdin voru flutt úr höndum keisarans yfir til þjóðarinnar. Var þetta gert með það í huga 

að fjarlægja pólitísk áhrif keisarans, sem þó áfram þjónaði sem tákn ríkisins („Japan,“ 

2013). Strax í kjölfar hernámsins var gengið í það að fjarlægja þau baráttutákn sem 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
19 Íslensk þýðing er mín eigin (upprunalegur texti: Now is the season of beauty in your homeland and the 
glorious snow-capped peak of Mount Fuji beckons to the traveler and the visitor. Your parents and wives 
await you and your dear children wonder whether they will ever see you again. But you are here on a 
miserable island, awaiting our overwhelming force of men and machine. Your military leaders grow fat at 
home as they continue to mislead your people. They enjoy the beauties of the season and the thrilling 
sight of Mount Fuji. Their children eat with them and bask in their love.) 

Japan hafði notað í stríðinu. Peningum og frímerkjum var breytt þar sem innsigli 

keisaraveldisins var fjarlægt ásamt öðrum táknum eins og Yasukuni musterinu sem 

heiðraði minningu fallinna hermanna (Earhart 2011a). Þetta var gert til þess að rjúfa 

tengsl við stríðsrekstur og fyrra lénsskipulag landsins. Einnig var í upphafi hernámsins 

ákveðið að notkun Fuji í myndböndum skyldi bönnuð af sömu ástæðu. Þrátt fyrir það 

tókst þjóðinni að breyta Fuji yfir í tákn friðar sem sést meðal annars á skrifum í 

japanska tímaritinu Asahi shinbun sem kom út í janúar 1953, en þar má finna grein sem 

fjallar um þær deilur sem viðvera bandarískra hermanna við rætur Fuji hafði í för með 

sér. Í greininni er Fuji nefnt sem tákn friðar í þessum deilum (Bernstein, 2008; Earhart 

2011b). 

 Japanska þjóðin gekk í gegnum margt á Taishō (1912–1926) og Shōwa (1926–

1989) tímabilunum, fyrst í kjölfar stóra Kantó jarðskjálftans og síðar í tengslum við 

hernaðaríhlutun landsins í Kína og þátttöku Japan í seinni heimsstyrjöldinni. Birtingar-

myndir Fuji á tímabilinu voru áberandi, en myndir af Fuji voru prentaðar á fjölda 

frímerkja og peninga meðal annars með það í huga að efla samhug og baráttuanda 

þjóðarinnar á þessum umbrotatímum. Við endalok seinni heimsstyrjaldarinnar losnaði 

Fuji undan tengslum sínum við keisaradæmið og hernaðarátök sem varð til þess að það 

öðlaðist nýtt hlutverk sem tákn friðar. 

 

Niðurlag 
 

The wind from Mt. Fuji 
I put it on the fan. 

Here, the souvenir from Edo. 
Matsu Bashō 

 

Fuji fjall hefur öðlast mikilvægan sess í japanskri menningu í gegnum aldirnar. 

Heimildirnar benda til þess að allt frá fyrstu tímum byggðar í nágrenni við Fuji hafi því 

verið ætlaðir yfirnáttúrlegir eiginleikar og varð því snemma viðfang trúarathafna og 

trúarbragða sem áttu eftir að veita því frekari upphefð. Hið fullkomna keilulaga form 

Fuji var og er gjöful uppspretta guðlegs og listræns innblásturs. Á Tokugawa tímabilinu 

(1603–1867) var Fuji orðið að viðfangi fjölmargra sem fengust við listsköpun, en það 

var einmitt í meðför ukiyo-e listamanna eins og Hokusai og Hiroshige sem fjallið 

öðlaðist heimsfrægð. 

 Þær stjórnarfarslegu breytingar sem áttu sér stað við lok Tokugawa tímabilsins – 

þegar Japan hafði opnað fyrir viðskipti við erlend ríki – áttu eftir að marka þáttaskil 

fyrir stöðu Fuji. Á Meiji tímabilinu (1868–1912) sem hófst í kjölfarið töldu stjórnvöld 

að landinu stafaði ógn af erlendum áhrifum og vildu styrkja ímynd landsins. Sú upphefð 

sem Fuji hafði öðlast varð til þess að því var ætlað það hlutverk að vera tákn japönsku 

þjóðarinnar. Hugmyndin um Fuji sem þjóðartákn var innleidd af stjórnvöldum á tíma-

bilinu meðal annars með notkun Fuji í kennsluefni, söngvum, ljóðum og á gjaldmiðli. 

Með kerfisbundinni notkun Fuji í margvíslegum miðlum á Meiji tímabilinu (1868–

1912) var búið að leggja grunninn að táknmynd Japan, eins og sjá má á fjölda 

birtingarmynda Fuji á Taishō (1912–1926) og Shōwa (1926–1989) tímabilunum. 

 Saga og menning í tengslum við Fuji er víðtæk og fjölbreytt, en hér tók ég 

aðeins fyrir þau tímabil sem ég tel hvað mikilvægust í tákngervingu Fuji. Hlutverki Fuji 

sem táknmyndar líkur ekki með seinni heimsstyrjöldinni, heldur öðlaðist það endur-

nýjun lífdaga við endalok styrjaldarinnar sem tákn friðar. Hlutverk Fuji hefur breyst í 

gegnum tíðina og í dag gegnir Fuji mikilvægu hlutverki í ferðamennsku Japan, því á ári 

hverju heimsækja yfir þrjú hundruð þúsund manns þetta fræga fjall. 

 Að lokum langar mig að nefna að árið 2013 var Fuji skráð á heimsminjaskrá 

Menningarstofnunar Sameinuðu þjóðanna (UNESCO). Þykir það tíðindum sæta að Fuji 

er flokkað sem menningararfleið en ekki náttúruarfleið, en var það skráð undir titlinum 

„Fuji, heilagur staður og uppspretta listræns innblásturs“ („Fujisan,“ 2013; Kyodo, 

2013). Ástæður þess er meðal annars að finna í því sem fjallað hefur verið um í þessari 

ritgerð, það er heilagleika fjallsins, tengsl þess við trúarbrögð og þann ómælda 

innblástur sem form og saga Fuji hefur veitt í gegnum aldirnar. 

